[bookmark: _GoBack]Ахсаан   дьарыга  «  Бэйбэрикээн эмээхсиңңэ  ыалдьыттааһын»  
                                      ( орто бѳлѳх )
      
Сыала :   -  5  чыыһыла үѳскээһинин , 5 сыыппараны   билиһиннэрии;
                      - Хайысхалары ,  геометрическай   фигуралары   чиңэтии;    
                      -  Толкуйдуур  сатабылы сайыннарыы;   
                       -  Үтүѳ  сыһыан, кѳмѳлѳһүү учугэй быһыы  диэн  ѳйдүүллэрин   ситиһии;
 Кѳрдѳрѳр материал : Хартыына- балаƽан, куукула – Бэйбэрикээн эмээхсин,
магнитнай кумааƽы иһитттэр- чорооннор , кытыйалар.
Туттар тэриллэр:     Талах ат – оƽо  аайы, мас  ынах оонньуур – 5шт,  тѳгүрүк,квадрат, үс муннук, ньолбоƽор  тимэхтэр,   араас ѳңнѳѳх таңастар -оƽо аайы 1шт,   поднос ,маллаах иһит,  ытык – оƽо аайы,  магнитнай  доска.
     
 Иитээччи:  - Оƽолоор,   остуоруйа  дойдутугар  күүлэйдии   барабыт?
                       - Чэйиң,  сыыдам   сырыылаах  аппытыгар  олордубут   уонна  айаннаатыбыт. 
Х/э  « Аттар».  Аппын наһаа таптыыбын 
                            Кутуругун тарыыбын,
                           Атастарбар айанныыбын.
                           
1.  Биһиги   айаннаан   Бэйбэрикээн  эмээхсиннэ    тиийэн кэллибит.
Бэйбэрикээн эмээхсин :  Үтүѳ күнүнэн,оƽолоор!
 Иитээччи: Бэйбэрикээн эмээхсин туһунан  остуоруйаны истэƽит?
  Арай  биирдэ   олорбута   эбитэ   уһу    Бэйбэрикээн   эмээхсин.
 Кини   ынахтарын   кѳрѳр , ас  астыыр,  иистэнэр   эбит.   Биир   күн эмээхсин ынахтарын  ыы  тахсыбыт.  Тахсан     ынахтарын   кѳрбүт,  аахпыт  .  
  Чэйин ,  ааƽан  кѳмѳлѳһүң эрэ  – 1  2  3  4.  ( бары) 
 Хас  ынах   баарый  ?                 
Онтон   ѳссѳ  1  ынах  хонууттан   аһаан   кэлбит.
Хас  ынах  кэлбитий ?     (1)           
Ааƽабын  1  2  3  4  5.
Бары   ааƽыаƽын  эрэ  ( 1  2  3  4  5) .
Барыта   5 ынах       буолбут.
Ынахпыт  элбээтэ  дуу,  а5ыйаата   дуу ?         
Хаһынан    элбэээтэ ?      ( 1)              
 Соп, 4 бииринэн  элбээн   5  буолла.
Барыта   хас   ынахтаах   эбитий?         (    2-3 о5оттон ыйытыы).  
 5 ынахха     5  сыыппараны  уурабын. 
Хас  сыыппараны  уурдум ?        
Тоƽо  5  сыыппараны уурдум?  
(Оƽолор эппиэттэрэ)
Сыыппара  предмет  ахсаанын    кѳрдѳрѳр   бэлиэ. 
Бэйбэрикээн   эмээхсин  хас  ынахтаах   эбитий?   (5)
Ɵссѳ ааƽабыт- 12345


2 ч. Онтон   Бэйбэрикээн   эмээхсин  5  ынаƽын    ыан   , үѳрэн- кѳтѳн   киирэн  күѳрчэх  оңорбут.
                        Тарбах  эрчиллиитэ:   «  Күѳрчэх».
 Ытыкпытын илиибитигэр тутабыт  уонна 
күѳрчэхпитин ытыйабыт.
                         Сыр –сар , сыр –сар 
                         Күѳрчэх  маһа   эргичий .
                         Сыр-сар , сыр-сар
                         Күѳрчэƽим   ытыллыый.
                         Бу   маннык,  бу  маннык 
                         Күѳрчэƽим   ытыллыый.
3 ч.  Онтон    ыскаапка  иһиттэрин  сааһылаары   гыммыт, наһаа сылайбыт.
Оƽолоор,  кѳмѳлѳһѳн иьитин сааһылаан биэрэƽит?
  Ким    ыскаап   үѳһээ  ѳттүгэр   5 чороону  уурар ?
 Ыскаап   үѳһээ  ѳттүн  кѳрдѳр  эрэ .
5 чороону уур эрэ.
Хас  чороону  уурдуң ?      
Соп , да ?          
Аахтыбыт            (    1  2  3  45   ) 2-3 о5ону ыйытыы
Онтон   аллараа  ѳттүгэр    соччо   кытыйаны  уур.
Аллараа    тугу   уурдуң?    ( кытыйа) 
 Хаһы уурдуң ?  Аах   эрэ.      
Оƽолоор,   үѳһээ  тугу  уурдугут ?  (  Чороон)
Хаьы?    (5) 
 онтон   аллараа хас кытыйа баарый?      
Ахсааннара  хайдаƽый?  ( тэннэр)
Ону хайдах биллиң? (  Ааƽан , тэңнээн….)

х/э    « Салгыы  аах»         (   Гоголева  х/э    стр 120 )
Тѳгүрүччү турабыт. Биир  чыыһыланы   этэн   баран   мээчиги  быраƽабын .
Эһиги   этиллибит   чыыһылатттан   салгыы  кэлэр  чыыһыланы   этэƽит.
 
3 ч.  Бэйбэрикээн   эмээхсин   иистэнэрин  олус   сѳбүлүүр . 
  Иистэнэргэ  оƽолоор,  туох нааданый? ( инньэ ,сап , суутук, кыптый , тимэх….)
  Кѳрүн  эрэ  тимэхтэрэ  араас  быһыылаахтар  эбит. 
 Бу   тимэх  ханнык  геометрическай  фигураƽа  майгынныырый ?  ( тѳгүрүк, квадрат, ус муннук , ньолбоƽор). 
Онтон   таңастар   ѳңѳрүн   этин?
Билигин   тимэхтэри    ѳңнѳрүнэн     ууран   кѳмѳлѳһѳбүт.   ( Таңас түңэтии)
Эн   таңаһын   хайдах   ѳңнѳѳƽүй ? (  кыһыл) 
Хайдах   ѳңнѳѳх  тимэƽи  хомуйаƽын?( кыһыл)
Атын  ѳңү   ылаƽын? (  суох) 
Эн  таңаһын   саһархай   ѳңнѳѳх , оччоƽо  хайдах   ѳңнѳѳх  тимэхтэри    хомуйаƽын? 
  ( саһархай).

Хайдах   ѳңнѳѳх   тимэƽи   хомуйдуң?  тоƽо?
Онтон   эн   хас  тимэƽи  хомуйдуң ?  
Барыта   хас  тимэƽий  ? 
Тимэƽин   быһыыта  хайдаƽый? ( тѳгүрүк…..)
Бары  тимэхпитин  аахтыбыт  эрэ  (1  2  3  4  5).
  Бэйбэрикээн эмээхсин    :  Олус   элбэƽи   билэр  эбиккит , кѳмѳлѳспүккүт  иһин   барыгытыгар   махтал!  
 Иитээччи : Ити   курдук   Бэйбэрикээн   эмээхсин  үѳрэ-кѳтѳ   олорбут.
4.Тумук.
 Бэйбэрикээн   эмээхсин   тугу  гынарый?
  Хас   ынахтааƽый ?
Тугу  кѳмѳлѳстүгүт?  
Ɵссѳ  тугу  сѳбүлээтигит ?
Манан  дьарыкпыт   бутэр .  Болƽомтоƽут  иһин  махтал!





 
